
o disposto no paragrafo precedente, sempre que, no
momento da entrada en vigor do citado real decreto, tales
instalacidons e equipamentos fosen conformes co Regula-
mento de puntos de medida dos consumos e transitos de
enerxia eléctrica, aprobado polo Real decreto 2018/1997,
do 26 de decembro, na primeira verificacion sistematica
realizada.

2. Aquelas instalacions de xeracidon que estiveren
clasificadas como puntos de medida tipo 5 e que en vir-
tude da nova clasificacién establecida por este regula-
mento pasan a clasificarse como puntos de medida dun
tipo superior, deberan substituir os seus equipamentos
de medida antes do 1 de xullo de 2011.

3. Nos puntos de medida tipo 5, regulados no Real
decreto 1433/2002, do 27 de decembro, poderanse seguir
utilizando os equipamentos de medida xa instalados, ata
a sUa substitucion en cumprimento do Plan de substitu-
cion de contadores previsto na disposicidn adicional vixé-
simo segunda do citado Real decreto 1634/2006, do 29 de
decembro.

4. O prazo para a instalacion ou, de ser o caso, subs-
titucion dos equipamentos de medida existentes en bor-
nes de grupo, para a medida da enerxia bruta xerada, sera
de dous anos desde a entrada en vigor deste regula-
mento.

5. Poderan ser utilizados ata o momento da sua
substitucion por equipamento novo aqueles transforma-
dores de medida que cumpran os requisitos establecidos
para tal efecto nas instrucidéns técnicas complementarias
vixentes.

Asi mesmo, poderan ser utilizados ata o momento da
sUa substitucion por equipamento novo aqueles transfor-
madores que alimenten sistemas de medida de tres fios,
sempre que cumpran os requisitos establecidos para tal
efecto nas instrucions técnicas complementarias.

Adicionalmente para todos, as sUas caracteristicas de
tension e intensidade no secundario e a sUa potencia de
precision deberan estar adaptadas & sUa carga e deberan
cumprir cos regulamentos e disposicions vixentes na data
da sua posta en servizo.

Os transformadores que non cumpran todos estes
requisitos minimos deberan ser substituidos nos prazos
que se indican nesta disposicidén para o resto de elemen-
tos do mesmo tipo de punto de medida de que se trate.

Disposicién transitoria terceira. Rexistros de cali-
dade en equipamentos de medida de clientes.

A obriga para todos os equipamentos de medida de
clientes de incorporar rexistros dos parametros relativos
a calidade do servizo, prevista no artigo 8 deste regula-
mento, s6 alcanza os equipamentos de nova instalacion,
tanto correspondentes a novos puntos de subministra-
cidn como a substitucidon de equipamentos existentes. Tal
obriga sera de aplicacion desde o 1 de xaneiro de 2008
para puntos de medida tipos 1, 2 e 3, e a partir do 1 de
xaneiro de 2010 para puntos de medida tipo 4, isto sen
prexuizo de que todos os equipamentos utilizados ata
esas datas deban cumprir o resto de disposicions estable-
cidas neste regulamento e os seus desenvolvementos
normativos. Para os equipamentos de medida tipo 5 esta
obriga seréd de aplicacion con base na execucién do Plan
de substitucién de contadores previsto na disposicidn
adicional vixésimo segunda do Real decreto 1634/2006,
do 29 de decembro.

Disposicién transitoria cuarta. Utilizacion de perfis de
consumo en puntos de medida tipo 5.

Mentres se mantena a existencia do sistema tarifario
integral, aos consumidores cuxos puntos de medida
correspondan cos tipos 4 e 5 non lles resultara de aplica-
cion o contido no artigo 31.1. En calquera caso, os equipa-
mentos de medida das devanditas subministracions
deberdn cumprir co establecido para eles neste regula-

mento co fin de garantir a obtencién dos datos para a
correcta facturacion das tarifas que lles sexan de aplica-
cion.

Unha vez que desapareza o sistema tarifario integral,
aplicaranselles a estes equipamentos os perfis de con-
sumo que para o efecto se establezan de acordo co sina-
lado no artigo 31.1 deste regulamento.

XEFATURA DO ESTADO

REAL DECRETO LEI 8/2007, do 14 de setembro,
polo que se modifican determinados artigos
da Lei 23/1992, do 30 de xullo, de seguranza
privada. («kBOE» 225, do 19-9-2007)

16535

A Lei 23/1992, do 30 de xullo, de seguranza privada,
regula a prestacion por persoas privadas, fisicas ou xuri-
dicas, de servizos de vixilancia e seguranza de persoas ou
de bens, que terdn a consideracion de actividades com-
plementarias e subordinadas respecto as de seguranza
publica.

Para a prestacion destes servizos, tanto as empresas
como o persoal de seguranza deben cumprir unha serie
de requisitos, entre os cales destacan a exixencia de que
as empresas de seguranza adopten a forma societaria,
gue posuan un capital social na contia minima que se
determine, que conten con determinados medios mate-
riais e humanos e que presten certas garantias para aten-
der o cumprimento das obrigas derivadas de seu funcio-
namento. Asi mesmo, polo que se refire ao persoal de
seguranza, a vixente normativa exixe a obtencion dunha
habilitaciéon co caracter de autorizacion administrativa,
para cuxo efecto se debera acreditar o cumprimento de
determinados requisitos tanto persoais como académi-
cos.

A exixencia de tales requisitos baséase en que a natu-
reza das funcions que se van desenvolver, como comple-
mentarias e subordinadas das de seguranza publica,
require o establecemento dunha serie de controis rigoro-
sOS que garantan a prestacién dos correspondentes servi-
zos por empresas solventes, cualificadas e dotadas dos
medios necesarios e axeitados, e asi llo puxo de mani-
festo o Goberno espanol &8 Comision Europea en reitera-
das ocasions.

Non obstante, o Tribunal de Xustiza das Comunidades
Europeas, en sentenza do 26 de xaneiro de 2006, analizou
a compatibilidade da regulacion establecida na Lei 23/1992,
do 30 de xullo, co dereito comunitario e considerou que a
excepcion de orde publica non ampara neste suposto a
exclusion das liberdades de establecemento e de presta-
cion de servizos dentro da comunidade, previstas nos
artigos 43 e 49 de seu tratado constitutivo.

En sintese, os requisitos que, en virtude da citada sen-
tenza, suponen restriciéns a liberdade de establecemento
e a libre prestacion de servizos no marco da Unién Euro-
pea, son os seguintes:

En primeiro lugar, entende o tribunal que o feito de
que, practicamente en todos os casos, as empresas de
seguranza privada deban ser persoas xuridicas supdén
unha restricion ao dereito de establecemento que non
esta xustificado por razons de seguranza publica, ao exis-
tiren outros medios menos restritivos para acadar o
obxectivo da proteccidon dos destinatarios das prestacions
de seguranza privada, tales como o deposito dunha fianza
ou a subscricion dun contrato de seguro.

Respecto 4 constitucion de garantias, sinala o tribunal
que a normativa espanola axuizada exixe o depdsito
dunha fianza nun organismo espanol, a Caixa Xeral de

Depésitos, para responder as eventuais responsabilida-
des ou ao pagamento de multas, sen ter en conta as
garantias constituidas, se é o caso, no Estado membro de
orixe.

En canto as disposicions que fixan unha cadro de
persoal minimo para as empresas de seguranza, o Tri-
bunal de Xustiza entende que se deben analizar como
un obstaculo & liberdade de establecemento e & libre
prestacién de servizos, na medida en que fan mais one-
rosa a constitucion de sucursais ou filiais en Espana e
disuaden as empresas de seguranza privada estranxeira
de ofrecer os seus servizos no mercado espanol. Como
excepcion, considera o tribunal que a exixencia dun
cadro de persoal minimo nas empresas dedicadas ao
transporte e distribucion de explosivos resulta xustifi-
cada.

Polo que se refire & exixencia de que o persoal de
seguranza privada estea en posesion dunha autorizacion
administrativa especifica ou habilitacion, expedida polas
autoridades espanolas, sinala a sentenza que a normativa
espanola non prevé a posibilidade de tomar en considera-
cidon os requisitos que xa acreditase cada un dos integran-
tes do persoal destas empresas no seu Estado membro
de orixe.

Finalmente, indica a sentenza que, en relacién coa
profesion de detective privado, se deberan efectuar as
modificacions normativas necesarias para garantir o
reconecemento mutuo das cualificacions profesionais
para o exercicio desa actividade.

Como resultado do pronunciamento, dado que a
execucion deste tipo de sentenzas non a leva a cabo o
propio tribunal, sendn que implica unha actuacion posi-
tiva por parte do Estado membro en cuestién, é este
quen, en virtude do artigo 228 do Tratado da Comuni-
dade Europea, estd obrigado a adoptar as medidas
necesarias para a execucion da sentenza aludida nos
seus propios termos.

En seguimento, pois, da doutrina do Tribunal de Xus-
tiza das Comunidades Europeas acerca do modo en que
se debe dar correcto cumprimento as slas sentenzas, a
posible compatibilidade entre unha norma nacional e
unha norma comunitaria, incluso de efecto directo, debe
ser eliminada definitivamente mediante disposicidons
internas de caracter obrigatorio que tefian o mesmo valor
xuridico que as que deban ser modificadas.

Por todo isto, os artigos da Lei 23/1992, do 30 de xullo,
afectados pola sentenza en cuestion, deben ser reforma-
dos por unha norma con forza de lei, cumprindose, neste
caso, a condicién establecida no artigo 86 da Constitu-
cién, referente a existencia dunha situacion de extraordi-
naria e urxente necesidade, para que se poida utilizar para
tal fin o instrumento do real decreto lei.

En efecto, concorre a existencia dun presuposto habi-
litante, a que se refire a xurisprudencia do Tribunal Cons-
titucional, no cal a necesidade de orixe da norma deba ser
de tal natureza que non poida ser atendida pola via do
procedemento lexislativo de urxencia, debido & exixencia
da sua inmediatez. Neste caso, atopamonos ante unha
necesidade imprevista, provocada pola decision do Tribu-
nal de Xustiza das Comunidades Europeas. Esta sentenza
supon en si mesma o nacemento dunha obriga de cum-
primento que non se pode dilatar no tempo e que debe
concluir no prazo mais breve posible.

Por isto, é necesaria unha execucién inmediata; por
un lado, pola obriga antes aludida, e, por outro, para
impedir o xurdimento de situaciéns de feito ambiguas,
que lesionen a libre concorrencia no sector.

De maneira complementaria, neste real decreto lei
queda igualmente prevista a obriga de proceder a realizar
aquelas adaptacidons de natureza regulamentaria impres-
cindibles para a completa execucién do contido da sen-
tenza. Esas modificacions, que exixen a habilitacion pre-
via legal que proporcionan, precisamente, os cambios

que con este real decreto lei se incorporan na Lei 23/1992,
do 30 de xullo, de seguranza privada, concretaranse
nunha inmediata modificacion do Regulamento de segu-
ranza privada, aprobado polo Real decreto 2364/1994, do
9 de decembro.

Na sua virtude, en uso da autorizacién concedida polo
artigo 86 da Constitucién, por proposta do ministro do
Interior e logo de deliberacién do Consello de Ministros
na sua reuniéon do dia 14 de setembro de 2007,

DISPONO:

Artigo unico. Modificacion da Lei 23/1992, do 30 de
xullo, de seguranza privada.

A Lei 23/1992, do 30 de xullo, de seguranza privada,
queda modificada como segue:
Un. O artigo 1 queda redactado do seguinte xeito:

«Artigo 1.

1. Esta lei ten por obxecto regular a prestacién
por persoas, fisicas ou xuridicas privadas, de servi-
zos de vixilancia e seguranza de persoas ou bens,
que teradn a consideracion de actividades comple-
mentarias e subordinadas respecto as de seguranza
publica.

2. Para os efectos desta lei, unicamente poden
realizar actividades de seguranza privada e prestar
servizos desta natureza as empresas de seguranza e
o persoal de seguranza privada, que estara inte-
grado polos vixilantes de seguranza, os vixilantes de
explosivos, os xefes de seguranza, os directores de
seguranza, os escoltas privados, os gardas particu-
lares do campo, os gardas de caza, os gardapescas
maritimos e os detectives privados.

3. As actividades e servizos de seguranza pri-
vada prestaranse con absoluto respecto & Constitu-
cidén e con suxeicion ao disposto nesta lei e no resto
do ordenamento xuridico. O persoal de seguranza
privada aterase nas suas actuacidons aos principios
de integridade e dignidade; proteccion e trato
correcto as persoas, evitando abusos, arbitrarieda-
des e violencias e actuando con congruencia e pro-
porcionalidade na utilizacion das suas facultades e
dos medios disponibles.

4. As empresas e o persoal de seguranza pri-
vada terdn obriga especial de auxiliar as forzas e
corpos de seguranza no exercicio das suas funcions,
de prestarlles a sta colaboracion e de seguir as sUas
instruciéns en relacion coas persoas, bens, estable-
cementos ou vehiculos de cuxa proteccion, vixilan-
cia ou custodia estivesen encargados.»

Dous. O artigo 7 queda redactado do seguinte xeito:
«Artigo 7.

1. A prestacién de servizos de seguranza pri-
vada a que se refire o artigo 5 desta lei levarana a
cabo empresas de seguranza, que poderan revestir
a forma de persoa fisica ou de persoa xuridica.

2. Para a prestacién dos servizos e actividades
de seguranza privada establecidos nesta lei, as
empresas de seguranza deberan obter a oportuna
autorizacion administrativa mediante o procede-
mento que se determine regulamentariamente, para
cuxo efecto deberan reunir os seguintes requisitos:

a) Ter por obxecto social exclusivo todos ou
algun dos servizos ou actividades establecidos no
artigo b.

b) Ter a nacionalidade dun Estado membro da
Unién Europea ou dun Estado parte no Acordo
sobre o Espazo Econdmico Europeo.

c¢) Contar cos medios humanos, de formacién,
financeiros, materiais e técnicos que se determinen
regulamentariamente. En particular, cando se pres-
ten servizos para os cales se precise o uso de armas,
deberanse adoptar as medidas que garantan a sUa
axeitada custodia, utilizacion e funcionamento, na
forma que se determine.

d) Subscribir un contrato de seguro de respon-
sabilidade civil ou constituir outras garantias finan-
ceiras na contia e coas condicidons que se determi-
nen regulamentariamente.

e) Constituir a fianza que se determine regula-
mentariamente a disposicién das autoridades espa-
nolas para atender as responsabilidades que deri-
ven do funcionamento da empresa por infracciéns a
normativa de seguranza privada.

3. Para os efectos previstos nas letras d) e e) do
numero 2 teranse en conta os requisitos xa exixidos
no Estado membro de orixe no referente a subscri-
cién do contrato de seguro de responsabilidade civil
ou outras garantias financeiras, asi como no relativo
a constitucién de fianzas.

4. As empresas de seguranza, tanto se son per-
soas fisicas como xuridicas, autorizadas para a pres-
tacion de servizos de seguranza privada consonte a
normativa de calquera dos Estados membros da
Union Europea ou dos Estados parte no Acordo
sobre o Espazo Econdmico Europeo, deberanse ins-
cribir no Rexistro de Empresas de Seguranza que se
leva no Ministerio do Interior, para cuxo efecto
deberan acreditar a sta condicion de empresas de
seguranza e o cumprimento dos requisitos estable-
cidos nesta lei, na forma que se determine regula-
mentariamente.

5. A perda dalgun dos requisitos indicados pro-
ducird a cancelacion da inscricion, que serd acor-
dada polo ministro do Interior, en resolucién moti-
vada ditada con audiencia do interesado.

6. Sen prexuizo do disposto nos numeros ante-
riores, as empresas de seguranza que tehan por
obxecto exclusivo a instalacion ou mantemento de
aparellos, dispositivos e sistemas de seguranza, asi
como o asesoramento e planificacidn de actividades
de seguranza, poderanse eximir do cumprimento
dalgun dos requisitos incluidos neste artigo, cando
asi se determine regulamentariamente.»

Tres. O artigo 9 queda redactado do seguinte modo:
«Artigo 9.

1. Cando as empresas de seguranza revistan a
forma de persoa xuridica, deberan reunir os requisi-
tos establecidos na lexislacion mercantil.

2. As empresas a que se refire o numero ante-
rior estaran obrigadas a comunicarlle ao Ministerio
do Interior todo cambio que se produza na titulari-
dade das accions ou participacions e os que afectan
o seu capital social, dentro dos quince dias seguin-
tes & sta modificacion.

3. Asi mesmo, en igual prazo, deberan comuni-
car calquera modificacion dos seus estatutos e toda
variacion que sobrevena na composicion persoal
dos 6rganos de administracion e direccion das
empresas.»

Catro. O artigo 10 queda redactado do seguinte

xeito:

«Artigo 10.

1. Para o exercicio das funciéns de seguranza
privada, o persoal a que se refire o artigo 1, nUmero
2, desta lei, debera obter previamente a correspon-
dente habilitacion do Ministerio do Interior, co

caracter de autorizacién administrativa, en expe-
diente que se instruird por instancia do propio inte-
resado.

2. Para a obtencién da habilitacion indicada no
numero anterior, os aspirantes deberan reunir os
seguintes requisitos:

a) Ter a nacionalidade dalgun dos Estados
membros da Union Europea ou dun Estado parte no
Acordo sobre o Espazo Econémico Europeo.

b) Ser maior de idade e non alcanzar, se é o
caso, a idade que se determine regulamentaria-
mente.

c) Posuir a aptitude fisica e a capacidade psi-
quica necesarias para o exercicio das funciéns.

d) Superar as probas oportunas que acrediten
0s conecementos e a capacidade necesarios para o
exercicio das suas funcions.

e) Carecer de antecedentes penais.

f) Non ter sido sancionado nos dous ou catro
anos anteriores por infraccion grave ou moi grave,
respectivamente, en materia de seguranza privada.

g) Non ter sido separado do servizo nas forzas
armadas, forzas e corpos de seguranza, nin ter exer-
cido funcions de control nas entidades, servizos ou
actuacions de seguranza, vixilancia ou investigacion
privadas, nin do seu persoal ou medios, como mem-
bros das forzas e corpos de seguranza, nos dous
anos anteriores.

h) Non ter sido condenado por intromision
ilexitima no ambito de proteccion do dereito ao
honor, & intimidade persoal e familiar e & propia
imaxe, do segredo das comunicacidons ou doutros
dereitos fundamentais, nos cinco anos anteriores a
solicitude.

3. Os nacionais de Estados membros da Unién
Europea ou de Estados parte no Acordo sobre o
Espazo Econdmico Europeo, cuxa habilitacién ou
cualificacion profesional fose obtida nalgun deses
Estados para o desempeno das funcidons de segu-
ranza privada nel, poderan desempenar actividades
ou prestar servizos de seguranza privada en Espana,
sempre que, logo de comprobacion do Ministerio do
Interior, se acredite que cumpren os seguintes requi-
sitos:

a) Posuir algunha titulacion, habilitacién ou
certificacion expedida polas autoridades competen-
tes de calquera Estado membro ou de Estado parte
no Acordo sobre o Espazo Econdmico Europeo, que
os autorice para o exercicio de funcions de segu-
ranza privada nel.

b) Acreditar os conecementos, formacion e
aptitudes equivalentes aos exixidos en Espana para
o exercicio das profesions relacionadas coa segu-
ranza privada.

c) Ter conecementos de lingua castela suficien-
tes para o normal desempeno das funcions de segu-
ranza privada.

d) Os previstos nas letras b, e, f, g e h, do
numero 2 deste artigo.

4. A carencia ou insuficiencia de conecementos
ou aptitudes necesarios para o exercicio das activi-
dades de seguranza privada en Espana dos nacio-
nais de Estados membros da Unién Europea ou de
Estados parte no Acordo sobre o Espazo Econdmico
Europeo poderase suplir por aplicacion das medidas
compensatorias previstas na normativa vixente
sobre reconecemento de cualificacions profesio-
nais.

5. A perda dalgun dos requisitos indicados pro-
ducira a cancelacion da habilitacion, que sera acor-

dada polo ministro do Interior, en resolucién moti-
vada ditada con audiencia do interesado.

6. A inactividade do persoal de seguranza por
tempo superior a dous anos exixird o seu somete-
mento a novas probas para poder desempenar as
funciéns que lle son propias.»

Disposicion adicional unica. Modificacions na regu-
lacion da actividade de detective privado.

No prazo de dous meses desde a entrada en vigor
deste real decreto lei, levaranse a cabo as modificacions
regulamentarias necesarias para garantir o reconece-
mento mutuo das cualificacions profesionais para o exer-
cicio da actividade de detective privado.

Disposicion derrogatoria unica. Eficacia derrogato-
ria.

1. Quedan derrogadas cantas disposicions de igual
ou inferior rango se oponan, contradigan ou resulten
incompatibles co disposto neste real decreto lei.

2. Non obstante, as previsiéns contidas no Regula-
mento de seguranza privada, aprobado polo Real decreto
2364/1994, do 9 de decembro, que demanden, en virtude
do previsto neste real decreto lei, unha posterior modifi-
cacion, continuardn sendo de aplicacion ata que se pro-
ceda 4 devandita adaptacidon regulamentaria.

3. As modificacidons regulamentarias a que se refire
o numero anterior deberanse adoptar no prazo de dous
meses desde a entrada en vigor deste real decreto lei.

Disposicion derradeira unica. Entrada en vigor.

Este real decreto lei entrara en vigor o dia seguinte ao
da sua publicacién no «Boletin Oficial del Estadon».

Dado en Madrid o 14 de setembro de 2007.

JUAN CARLOS R.

O presidente do Goberno,
JOSE LUIS RODRIGUEZ ZAPATERO

16825 CORRECCION de erros da Lei 20/2007, do 11 de
xullo, do Estatuto do traballo autonomo.
(«BOE» 230, do 25-9-2007)

Advertido erro na Lei 20/2007, do 11 de xullo, do Esta-
tuto do traballo autébnomo, publicada no «Boletin Oficial
del Estado», suplemento en lingua galega nimero 19, de
19 de xullo de 2007, procédese a efectuar a oportuna rec-
tificacion:

Na paxina 2563, na disposicion adicional décimo pri-
meira, onde di: «De conformidade co disposto no artigo
1.3 g) do texto refundido do Estatuto dos traballadores,
aprobado polo Real decreto lexislativo 1/1994, do 24 de
marzo, ...», debe dicir: «De conformidade co disposto no
artigo 1.3 g) do texto refundido do Estatuto dos traballa-
dores, aprobado polo Real decreto lexislativo 1/1995, do
24 de marzo, ...».

